
СЫРДАРИЯ ҚАРАТАУЫНДА КЕЗДЕСЕТІН  
ALLOCHRUSA GYPSOPHILOIDES (CARYOPHYLLACEAE) 

ПОПУЛЯЦИЯЛАРЫНЫҢ МОРФОМЕТРИЯЛЫҚ  
ЖӘНЕ ТОПЫРАҚ КӨРСЕТКІШТЕРІ

Қазақстандағы Allochrusa gypsophiloides табиғи популяцияларына жүргізілген далалық 
зерттеулер антропогендік әрекеттердің нәтижесінде түрдің табиғи ареалындағы аумақтың 
айтарлықтай қысқарғаны анықталған. Түрдің қазіргі жағдайын білу туралы мәлімет олардың 
өмір сүру перспективаларын нақтылау үшін маңызды. Мақалада сирек, эндем A. gypsophiloi-
des өсімдігінің популяцияларының морфометриялық және топырақ көрсеткіштері сипатталған. 
Түрдің жалпы 3 популяциясы (4 ценопопуляция) зерттелді. 1-популяция – Сырдария Қаратауы 
– Саясу шатқалы; 2-популяция: Сырдария Қаратауы – Күйік асуы; 3-популяция: Қаратау алды 
жазығы Бірлік ауылы маңынан табылды. Зерттеу кезінде табылған үш популяцияның орналасу 
картасы жасалды. Зерттеу жүргізу үшін маршруттық далалық зерттеу әдістері қолданылды. 
Корреляциялық талдау үшін ценопопуляциялар (ЦП) арасындағы айырмашылықтардың 
маңыздылығын тексеру үшін гүлдену кезіндегі генеративті дарақтардың биіктігі, дарақтар 
саны, өркен және гүлдер саны таңдалып алынды. Пирсон корреляциясын бағалау кезінде 
гүлдену барысында дарақтардың орташа биіктігі ЦП2, ЦП3 және ЦП4 өркендер саны және 
гүлдер санымен тура корреляцияланғанын көрсетті. Топырақ типі бойынша популяция-1 – 
тау беткейіндегі кәдімгі сұр солтүстік топырағы, популяция-2 – таулы сұр-қоңыр топырағы, 
популяция-3 – тау беткейіндегі сұр кәдімгі оңтүстік топырағы. Тау беткейіндегі кәдімгі сұр 
солтүстік топырақ (популяция-1) – ашық сұр түсті, құмбалшықты, тығыздалған, шаңды, 
түйіршікті құрылымды, құрамында тастар көп кездеседі. Таулы сұр қоңыр топырақ (популяция-2) 
– тығыздалған, түйіршікті, ылғалдылығы төмен, тасты қосылыстарға бай, қышқылдан қайнау 
дәрежесі төмен болып табылады. Тау беткейіндегі кәдімгі сұр оңтүстік топырақ (популяция 3) 
– ашық сұр, орташа құмбалшықты, түйіршікті, тығыз, қышқылдардан қайнау дәрежесі жоғары 
топырақ. Барлық үш популяциялар топырақтарының химиялық құрамдары бойынша ұқсас, гумус 
мөлшерлері төмен, қоректік элементтерменде төмен қамтылған, топырақ ортасы реакциясы 
орташа және күшті сілтілі болды.

Түйін сөздер: Allochrusa gypsophiloides, эндем, популяция, ценопопуляция, корреляция, 
топырақ.

Morphometric and soil indicators of populations  
Allochrusa gypsophiloides (Caryophyllaceae) found in Syrdarya Karatau

As a result of field studies of Allochrusa gypsophiloides populations on the territory of Kazakhstan 
revealed significant reductions in the natural range of the species as a result of anthropogenic activities. 
Information on the current state of the species is important for clarifying the prospects of their existence. 
The article describes morphometric and soil indicators of populations of rare, endemic plants Allochrusa 
gypsophiloides. 3 populations (4 cenopopulations) of the species were studied. 1-population – Syrdarya 
Karatau-Sayasu Gorge; 2-population – Syrdarya Karatau- Kujik Pass; 3-population – Karatau foothill 

plain, near the village of Birlik. During the study, a map-scheme of the three populations was drawn up. 
Field and route-reconnaissance research methods were used to conduct the research. For correlation 
analysis, the height of generative individuals during flowering, the number of individuals, the number of 
shoots and flowers were selected to check the importance of differences between cenopopulations. The 
Pearson correlation assessment showed that the average height of individuals during flowering directly 
correlated with the number of shoots and the number of flowers of CP2, CP3 and CP4. The type of soil 
growing in the first population is ordinary gray soil, the second population is mountain gray-brown soil, 
the third population is ordinary gray. Ordinary gray soil (population-1) is light gray, loamy, compacted, 
dusty, granular, with large amounts of stones. Mountain gray-brown soil (population-2) – compacted, 
granular, with low humidity, rich in stony compounds, with a low degree of boiling from acid. Com-
mon gray (population 3) – light gray, medium loamy, granular, dense, with a high degree of boiling due 
to acidity. The chemical compositions of the soils of all the studied populations are similar: the humus 
content is low, the nutrients are low, the reaction of the soil medium is alkaline and highly alkaline.

Key words: Allochrusa gypsophiloides, endemic, population, cenopopulation, correlation, soil.

Морфометрические и почвенные показатели популяций  
Allochrusa gypsophiloides (Caryophyllaceae), встречающихся  

в Cырдарьинском Каратау

В результате полевых исследований популяций Allochrusa gypsophiloides на территории 
Казахстана выявлены значительные сокращения территории в природном ареале вида в 
результате антропогенной деятельности. Информация о текущем состоянии вида важна для 
уточнения перспектив их существования. В статье описаны морфометрические и почвенные 
показатели популяций редких, эндемичных растений Allochrusa gypsophiloides. Исследовано 
3 популяции (4 ценопопуляции) вида. 1-популяция – Сырдарьинское Каратау-ущелье Саясу; 
2-популяция – Сырдарьинское Каратау- перевал Куйик; 3-популяция – Каратауская предгорная 
равнина, вблизи села Бирлик. Во время исследования была составлена карта-схема обнаруженных 
трех популяций. Для проведения исследований использовался полевой и маршрутно-
рекогносцировочный методы исследований. Для корреляционного анализа были выбраны 
высота генеративных особей во время цветения, количество особей, количество побегов и 
цветков, чтобы проверить важность различий между ценопопуляциями. Оценка корреляции 
Пирсона показала, что средняя высота особей во время цветения прямо коррелировала с 
количеством побегов и количеством цветков ЦП2, ЦП3 и ЦП4. Тип почвы произрастания 
первой популяций – обыкновенная серая почва, второй популяций – -горная серо-коричневая 
почва, третьей популяций – обычновенная серая. Обыкновенная серая почва (популяция-1) – 
светло-серая, суглинистая, уплотненная, пыльная, зернистая, с большими количествоми камней. 
Горная серо-коричневая почва (популяция-2) – уплотненная, зернистая, с низкой влажностью, 
богатая каменистыми соединениями, с низкой степенью кипения от кислоты. Обыкновенная 
серая (популяция 3) – светло-серая, среднесуглинистая, зернистая, плотная, с высокой степенью 
кипения из-за кислотности. Химические составы почв всех исследованных популяции сходны: 
содержание гумуса низкое, питательных веществ низкое, реакция почвенной среды щелочные и 
сильнощелочные.

Ключевые слова: Allochrusa gypsophiloides, эндем, популяция, ценопопуляция, корреляция, 
почва.

Кіріспе

Қазақстанның ірі және қарқынды дамыған 
аймақтарының бірі Оңтүстік Қазақстан болып 
табылады, оның аумағында Қазақстанның эндем 
түрлерінің жалпы санының 41%-ы өседі [1].

Allochrusa gypsophiloides (Regel) Schischk. 
(Acanthophyllum gypsophiloides Regel.)- 
Caryophyllaceae Juss. тұқымдасына жататын 
«Қазақстанның Қызыл кітабына»енгізілген 
эндем түр [2]. Бұл түр шөптесін поликар-
пты көпжылдық өсімдік. Өсімдіктің мықты 



34

Сырдария қаратауында кездесетін Allochrusa gypsophiloides (Caryophyllaceae) популяцияларының ...

өзекті тамыры бар, ал жер беті бөлігі – жоғары 
тармақталған шар тәрізді [3]. Түр ұзақ өмір сүру 
ұзақтығымен және салмағы 2-3 кг-ға жететін 
күшті тамырымен ерекшеленеді. 

Allochrusa gypsophiloides – тамырлы 
көпжылдық өсімдік. Тамырсабағы ұзын, 
қалыңдығы 7 мм-ге дейін; сабақтарының биіктігі 
50-80 см, түзу, ақшыл немесе күлгін түсті, ұзын 
бұтақтары бар; жапырақтары ұзындығы 1-2 см 
және ені 0,5-3 мм, сызықты-бізтәрізді, қысқарған 
өркендері бар; гүлсабақтарының ұзындығы 
5-10 мм; жапырақшалары ақ немесе қызғылт 
түсті, тостағаншадан 1,5 есе ұзын, кең ұзынша, 
жоғарғы жағынан дөңгелектенген [4,5].

Қазақстандағы A. gypsophiloides табиғи по-
пуляцияларына жүргізілген далалық зерттеулер 
антропогендік әрекеттердің нәтижесінде түрдің 
табиғи ареалындағы аумақтың айтарлықтай 
қысқарғанын анықтады [6]. 1981 жылдан бастап 
A. gypsophiloides «Қазақ КСР Қызыл кітабына» 
енгізілген [7], онда шикізат жинау көлемін 
жылына 100 тонна құрғақ тамырға дейін шек-
теу және түрдің табиғи жаңаруын бақылау 
ұсынылды. Белгіленген ережелерді сақтамай, 
тамырларды қарқынды жинау түр санының 
күрт қысқаруына ғана емес, сонымен қатар та-
ралу аймағының да қатты қысқаруына әкелді. 
Популяцияның аз ғана бөлігі Ақсу-Жабағалы 
және Қаратау қорықтарында қорғалады [8,9].

Қаратау тау жотасы – Тянь-Шаньның 
солтүстік-батыс сілемі, оның құрамына Қаратау 
шөлейт және дала аласа тауларының сұр және 
қоңыр топырақтары кіреді [10]. Осы беткейдің 
үстінде бөлшектелген таулы рельефі бар 
бөлек массивтер орналасқан. Осы массивтер-
де жота тәрізді суайрықтар, тік және жартасты 
беткейлері бар. Топырақ түзілу жағдайларының 
әртүрлілігіне байланысты тау етегіндегі жазық 
пен тау сілемінің бөліктерінің топырақ жамыл-
ғысы жоғары әртектілікпен ерекшеленеді [11].

Қаратау жотасын қоршап жатқан тау 
етегіндегі жазықтарда (солтүстік-батыстан) сұр-
қоңыр шөл топырақтары мен ашық солтүстік сұр 
топырақтар түзілген, олар оңтүстікте оңтүстік 
сұр топырақтарымен алмасады. Тауларда таулы 
ашық және кәдімгі сұр топырақтар көп кездеседі 
[12,13]. 

Орталық Қаратауды оңтүстік-батыстан 
қоршаған тау етегіндегі жазықтарда солтүстік 
ашық сұр топырақтар көп кездеседі. Олар 
оңтүстікке қарай оңтүстік сұр топырағымен ал-
масады. Солтүстік жәнн Оңтүстік Қаратаудың 
тік және еңіс беткейлерінде тұзданбаған тау сұр 

топырағы кең таралған, ал тау етегінің төменгі 
бөлігінде кей жерлерде сұр топырақтар таралған. 
Аласа таулы, орта таулы жерлерде таулы қоңыр, 
таулы ақшыл-қоңыр топырақтар тараған. Олар 
элювиальды-делювийды қиыршық тасты саз-
дарда түзілген [14,15]. Жотаның оңтүстік 
беткейінің топырақ жамылғысы солтүстік беткей 
топырағына қарағанда аз қуатты болып келеді. 
Қосымша беткейлі және грунтты ылғалдылығы 
бар рельеф төменделуін жартылай гидроморфты 
шалғынды-сұр топырақтар алып жатыр. Таулы 
және беткейлі өзен жайылымы және жайылма 
террассалары гидроморфты жайылма-шалғынды 
және жайылма орманды-шалғынды топырақтар 
түзілген. Олар бір-бірімен және жартылай ги-
дроморфты топырақтармен және зоналық 
топырақтармен комбинациялар құрайды [16]. 

Сырдария Қаратауы жақын территория-
лардың ауа-райы және климаттық 
көрсеткіштеріне үлкен ықпал тигізеді. Қаңтар 
айындағы орташа температура – 10°C. Солтүстік-
шығыс және оңтүстік-батыс беткейлерінің 
орташа қаңтардағы температураларының 
айырмасы- 4–6°С. Бұл көрсеткіш оңтүстік-
батыс беткейлерінің жылы ауа массаларымен 
түсіндіріледі. Тау етегінің беткейлеріндегі 
жауын-шашынның орташа жылдық мөлшері – 
200–400 мм, ал жоғарысы – 400–600 мм. Белгілі 
бір климаттық жағдайда өсімдік жамылғысының 
кеңістіктік таралуының негізгі факторы болып 
рельеф, топырақ жамылғысы және ылғалдану 
режимі болып табылады. Тауларда тау жыны-
стары литологиясы, жылу мен ылғалдылық, 
олардың беткей экспозициясына және абсолютті 
биіктігіне байланысты өзгерісі (климаттық) 
үлкен рөл атқарады [17,18].

Жұмыстың зерттеу мақсаты ретінде Сыр-
дария Қаратауында кездесетін Allochrusa 
gypsophiloides өсімдігінің биометриялық 
көрсеткіштері мен топырақ жағдайын бағалау.

Зерттеу материалдары мен әдістері

Зерттеу аймағы және кезеңі
Зерттеу жұмысы 2022 жылдың мамыр-мау-

сым айларында Оңтүстік Қазақстан аумағында 
Сырдария Қаратауында жүргізілді. 

Зерттеу обьектісі – Caryophyllaceae 
тұқымдасына жататын, көпжылдық шөптесін, 
сирек кездесетін түр – Allochrusa gypsophiloides.

Негізгі зерттеу міндеттері ретінде осы түрдің 
таралу аймағындағы түрдің биометриялық мен 
топырақ көрсеткіштерін сипаттау.

1-сурет – A. gypsophiloides популяцияларының карта-схемасы 
(1) Сырдария Қаратауы – Саясу шатқалы; (2) Сырдария Қаратауы –  

Күйік асуы; (3) Қаратау алды жазығы, Бірлік ауылы маңы)

Далалық зерттеулер және зертханалық 
әдістер

Топырақ кесінділерін салу бақылау алаң-
дарын зерттеуден және таңдаудан басталды: 
жер бедері, климаттық көрсеткіштер және жер 
жамылғысы. Маршруттық далалық зерттеу 
кезе ңінде топырақтың далалық диагностика сы-
ның сенімділігі мен негізділігін, топырақтың 
мор фологиялық қасиеттерінің сипаттамаларын 
қамтамасыз ететін морфологиялық әдістер [19] 
қолданылды.

Аспаптық әдістерді қолдану іріктелген үлгі-
лер дің зертханалық аналитикалық зерттеу лері-
мен байланысты, жалпы қабылданған әдіс тер 
бойынша [20,21]: Тюрин бойынша гумус, Къель-
даль бойынша жалпы азот, pH – потенцио мет-
риялық әдіспен, СО2–кальциметрмен жүргізілді.

Зерттеудің аналитикалық әдістері 
топырақтың химиялық, физикалық-химиялық 
қасиеттері бойынша алынған нақты материал-
дарды жалпылау кезеңінде қолданылды.

Популяцияларды картаға түсіру ArcGIS 10.4 
(ESRI Inc.) бағдарламасында жүргізілді. DEM 
картасын құрастыру үшін SRTM ғарыштық 
суреттері қолданылды (2014).

Статистикалық деректерді талдау
Пирсон корреляциясы популяциялар 

арасындағы морфологиялық параметрлерді 
талдау үшін R статистикалық платформасын 
қолдану арқылы жүзеге асырылды (R-Studio 
2020) [22].

Зерттеу нәтижелері және оларды талдау

Зерттеу жұмыстары 2022 жылдың мамыр-
мау сым айларында Оңтүстік Қазақстан 
аумағының әртүрлі экология-ценотикалық 
жағдайларында жүргізілді. Олар, Сырдария 
Қаратауы – Саясу шатқалы; Сырдария Қаратауы 
– Күйік асуы; Қаратау алды жазығы – Бірлік 
ауыл маңы. Жалпы Allochrusa gypsophiloides 
өсімдігінің 3 популяциясы (4 ценопопуляция 

анықталды (сурет 1). 
1-кесте – A. gypsophiloides зерттелген ценопопуляцияларының географиялық орналасуы

№ Орналасуы Географиялық координаттары
Ценопопуляция 1
Ценопопуляция 2
Ценопопуляция 3
Ценопопуляция 4

Сырдария Қаратауы, Саясу шатқалы
Сырдария Қаратауы, Күйік асуы

Қаратау алды жазығы, Бірлік ауылы маңы
Қаратау алды жазығы, Бірлік ауылы маңы

42°53’52.1»N 70°42’51.1»E
42°45’33.0»N 70°58’40.0»E
42°59’01.1»N 69°31’16.4»E
42°59’00.0»N 69°31’18.2»E

Популяция 1 (ценопопуляция 1) – Сырда-
рия Қаратауы, Саясу шатқалы. Популяция ау-
даны Экспозиция: шығыс, 400 көлбеу беткейде 
орналасқан. Қауымдастық: Жусанды-бұталы, 
популяция ауданы жобамен 1-1,2 км2 құрайды. 
Түрлердің жобалық жабыны: 70-80%, топырағы 
– тау алды сұр қоңыр, тасты-қиыршықты, 
құрамындағы үлкен тастардың үлесі 60-65%. 

Популяция 2 (ценопопуляция 2) – Сырда-
рия Қаратауы, Күйік асуы, Экспозиция: батыс, 
300 көлбеу беткейде орналасқан. Қауымдастық: 
Қарақаттың қатысуымен әртүрлі шөпті; популя-
ция ауданы – 1 км2 құрайды. Түрлердің жобалық 
жабыны: 80%, топырағы – тау алды сұр қоңыр, 
тасты-қиыршықты, тастылығы – 30-40%.

Популяция 3 (ценопопуляция 3,4) – Қаратау 
алды жазығы, Бірлік ауылы маңынан екі ценопо-
пуляция табылды: (ценопопуляция 3) – белесті 
жазық; қауымдастық: Астық-жусанды әртүрлі 
шөпті; түрлердің жобалық жабыны: 70-75%; 
топырағы – тау алды оңтүстіктік кәдімгі сұр, 
әлсіз тығыздалған; координаттары: 42°59’01.1»N 
69°31’16.4»E; (ценопопуляция 4) – белесті 
жазық; қауымдастық: Астықты әртүрлі шөпті; 
түрлердің жобалық жабыны: 75-80%; топырағы 
– тау алды оңтүстіктік кәдімгі сұр, әлсіз 
тығыздалған, жаңғақты-ұнтақты; Популяция 
ауданы 1,5 км2 құрайды; ценопопуляциялардың 
аралығы 100-110 м-ді құрайды. 

Морфометриялық талдау
Корреляциялық талдау үшін ценопопу-

ляциялар арасындағы айырмашылықтардың 
маңыздылығын тексеру үшін гүлдену кезіндегі 
генеративті дарақтардың биіктігі, дарақтар саны 
(1м2), өркен және гүлдер саны таңдалып алынды.

Морфологиялық белгілері бойынша це-
нопопуляциялар арасындағы корреляциялық 
талдауға сәйкес, генеративті даралардың 
биіктігі бойынша ЦП1 және ЦП3, ЦП2 және 
ЦП4 арасында әлсіз кері корреляция байқалды. 
Дарақтар саны бойынша ЦП1 мен ЦП2 арасын-
да әлсіз тура корреляция байқалды. Дарақтар 

саны бойынша ЦП1 мен ценопопуляция 3 және 
4 арасында әлсіз кері корреляция байқалды. 
Гүлдер саны бойынша ЦП1 мен ЦП2, ЦП2 
мен ЦП4 арасында тура корреляция байқалады 
(2-сурет).

A. gypsophiloides өсімдіктерінің генеративті 
дарақтарының белгілері топтарының өзара 
байланысын анықтау үшін біз морфологиялық 
параметрлер бойынша корреляциялық талдау 
жасадық (3-сурет). 

Пирсон корреляциясын бағалау кезінде 
гүлдену барысында дарақтардың орташа биіктігі 
ЦП2, ЦП3 және ЦП4 өркендер саны және гүлдер 
санымен тура корреляцияланғанын көрсетті. 
Барлық ценопопуляцияларда гүлдену кезіндегі 
дарақтардың биіктігі дарақтар санымен кері кор-
реляцияланды. Өркендер саны гүлдер санымен 
ең күшті тура корреляцияға ие болды, Tr04 =0,99. 
ЦП2 және ЦП4-те генеративті дарақтардың 
биіктігі және өркен саны секілді белгілер үшін 
оң корреляция байқалды. 

Өркендердің саны мен гүлдердің саны ара-
сында, сондай-ақ генеративті даралардың биіктігі 
мен гүлдер саны арасында күшті және қалыпты 
тура корреляция байқалды. Көптеген ЦП белгілер 
арасындағы орташа корреляциямен сипаттала-
ды. Ең төменгі корреляциялық коэффициент-
тер ауа райының қолайсыз жағдайында өсетін 
популяцияларға тән. Қоршаған орта жағдайлары 
өзгеріп, нашарлағанда корреляцияның орташа 
дәрежесі төмендеуі мүмкін, бұл өсімдіктердің 
бейімделу реакциясын көрсетуі мүмкін.

Талдау нәтижелері генеративті құрылымның 
ценопопуляциялары арасындағы R корреля-
ция коэффициенті 100% құрайтынын көрсетті, 
бұл статистикалық маңызды (Р<0,05). Бұл 
генеративті мүшелердің дамуы көбінесе 
вегетативтік құрылымдардың дамуы кезінде 
қоректік заттарға байланысты екенін көрсетеді, 
себебі вегетативтік мүшелердің максималды да-
муы өсімдіктің генеративті мүшелерінің дұрыс 
дамуына мүмкіндік береді.

2-сурет – Ценопопуляциялар арасындағы морфометриялық параметрлердің корреляциялық талдауы.  
P < 0,05 корреляциясы түспен ерекшеленеді. Түс тура (көк) немесе кері (қызыл) корреляцияны көрсетеді

A) Гүлдену кезіндегі генеративті дарақтардың биіктігі, см; B) 1м2 ересек дарақтар саны, дана/м2;  
C) бір дарақтағы өркендер саны, дана; D) бір дарақтағы гүлдер саны, дана.

3-сурет – ЦП1-ЦП4 дарақтардың морфометриялық параметрлері мен сандық көрсеткіштерінің корреляциялық талдауы.  
P < 0,05 корреляциясы түспен ерекшеленеді. Түс тура (көк) немесе кері (қызыл) корреляцияны көрсетеді

Tr01 = Гүлдену кезіндегі генеративті дарақтардың биіктігі, см; Tr02 = ересек дарақтар саны, дана/м2;  
Tr03 = бір дарақтағы өркендер саны, дана; Tr04 = бір дарақтағы гүлдер саны, дана.

Топырақты талдау 
Тау беткейіндегі кәдімгі сұр солтүстік 

топырақ (популяция 1). Топырақ кескіні Сыр-
дария Қаратауы, Саясу шатқалында жасалын-
ды. 43°08’36.3” N 79°11’46.3” E. Экспози-

ция: шығыс, 40° көлбеу беткейде орналасқан. 
Түрлердің жобалық жабыны: 70-80%. 

Тау беткейіндегі сұр кәдімгі солтүстік 
топырақ жамылғысындағы топырақ кескінінің 
морфологиялық сипаттамасы:

А Құрғақ, ашық-сұр түсті, құмбалшықты, шаңды-түйіршікті, бос, жіңішке саңылаулы, жіңішке 
тамырлар көп таралған, тасты қосылыстар бар, тұз қышқылынан қайнамайды. 

АВ 
Құрғақ, қара-сұр, құмбалшықты, түйіршікті, тығыз, қатты, тамырлар өте көп кездеседі, тасты 
қосылыстар бар, қышқылдан қайнамайды. 

В Құба, жоғарғы қабаттарға қарағанда ылғалды, құмбалшықты, түйіршікті құрылымды, тығыздығы 
қатты, тамырлар сирек кездеседі, тасты қосылыстар бар, қышқылдан аздап қайнайды.

Топырақтың морфологиялық тұрғыдан жал-
пы қарастырсақ ашық сұр түсті, құмбалшықты, 
тығыздалған, шаңды, түйіршікті құрылымды, 
құрамында тастар көп кездеседі, кескін бойын-
ша 35 м тереңдіктен бастап аздап қышқылдар 
әсерінен қайнауы байқалады. 

Тау беткейіндегі кәдімгі сұр топырақтағы гу-
мус мөлшері төмен дәрежеде 1,52-2,62% аралы-
ғында, қоректік элементтермен қамтылуыда төмен, 
азот 140-160%, фосфор 0,172-0,192 %, калий 3,125-
3,312 %, топырақ ортасы реакциясы орташа сілтілі 

рН 7,72-7,98, СО2 мөлшері аз – 0,26-0,42 (сурет 4). 
Механикалық құрамы бойынша құмбалшықты. 
Тұздар жиынтығы 0,019-0,026% аралығында, 
топырақтың тұзданбағандығын көрсетті.

Таулы сұр-қоңыр топырақ (популяция 2). 
Топырақ кескіні Сырдария Қаратауы, Күйік асу-
ында жасалынды. 42°45’33.0»N 70°58’40.0»E. 
Экспозиция: батыс, 300 көлбеу беткейде 
орналасқан. Түрлердің жобалық жабыны: 80%.

Таулы сұр-қоңыр топырақ жамылғысындағы 
топырақ кескінінің морфологиялық сипатта масы:

А 
Cұр реңді қоңыр түсті, тығыздалған, шаңды-түйіршікті, ылғалдылық мөлшері төмен, құрғақ, 
жіңішке тамырлар мен тасты қосылыстар көп таралған, қышқылдардан қайнауы байқалмайды, 
келесі қабатқа ауысуы анық емес.

АВ Сұр реңді ашық-қоңыр түсті, тығыздалған, шаңды-түйіршікті, ылғалдылық мөлшері төмен, яғни 
құрғақ, тамырлар көптеп кездеседі, тасты қосылыстар бар, қышқылдан қайнау дәрежесі әлсіз.

В Ашық қоңыр түсті, тығыздалған, түйіршікті, жіңішке тамырлар кездеседі, қиыршықты тас және 
тасты қосылыстар кездеседі, қайнау дәрежесі әлсіз.

Таулы сұр қоңыр топырақ тығыздалған, 
түйір шікті, ылғалдылығы төмен, тасты 
қосылыстарға бай, қышқылдан қайнау дәрежесі 
төмен болып табылады. 

Таулы сұр қоңыр топырақта гумус аз 
қамтылған 2,62-2,96 %, қоректік элементтер-
де аз мөлшерде, азот 0,100-0,120 %, фосфор 
0,160-0,172 %, калий 3,250 – 3,312 %, топырақ 
ортасының реакциясы орташа сілтілі рН 7,85-
7,98, СО2 0,26-0,51 аралығында, яғни аз мөлшерде  
(сурет 4). 

Механикалық құрамы бойынша құмбал-
шықты. Тұздар жиынтығы 0,017-0,029 % 
аралығында, топырақ тұзданбаған.

Тау беткейіндегі сұр кәдімгі оңтүстік топырақ 
(популяция 3). Топырақ кескіні Каратау алды 
жазығы, Бірлік ауылы маңында жасалынды (по-
пуляция 3). 42°52’27.1”N 79°44’58.4”Е. Толқынды 
жазық, Түрлердің жобалық жабыны: 70-75%.

Тау беткейіндегі сұр кәдімгі оңтүстік 
топырақ жамылғысындағы топырақ кескінінің 
морфологиялық сипаттамасы:

А 
Ашық – сұр, құрғақ, орташа балшықты, шаңды – түйіршікті, аздап тығыздалған, орташа 
саңылаулы, өсімдік қалдықтары кездеседі, қышқылдардан қатты қайнайды.

АВ 
Құба, құрғақ, орташа құмбалшықты, шаңды- куб тәрізді түйіршікті, тығыздығы қатты, орташа 
саңылаулы, аздап тамырлар кездеседі, қышқылдардан қатты қайнайды.

В 
Қоңыр реңді құба түсті, құрғақ, түйіршікті құрылымды, аздап тығыздалған, орташа саңылаулы, 
ақ жіпшелер кездеседі, бунақденелілердің жолдары байқалады, тамырлар сирек кездеседі, 
қышқылдардан қайнау дәрежесі жоғары

Ашық сұр, орташа құмбалшықты, түйіршікті, 
тығыз, қышқылдардан қайнау дәрежесі жоғары 
топырақ. Тау беткейіндегі кәдімгі сұр топырақта 
гумус 0,83-0,96 % аралығында, яғни, өте 
төмен мөлшерде, қоректік элементтерде төмен 

төлшерде қамтылған, азот 0,040-0,050 %, фосфор 
0,144-0,160 %, калий 2,187 – 2,312 %, топырақ 
ортасының реакциясы күшті сілтілік көрсетті – 
рН 8,55-8,69, СО2 мөлшері орташа – 4,91-7,04 
(сурет 4). 

4-сурет – Аналитикалық көрсеткіштері
a). Гранулометриялық құрамы, фракциялары, %; b). Гумус, %. СО2 карбонаттары, %; c). pH;  

d). Жалпы N (азот), жалпы P205 (фосфор), %.

Механикалық құрамы бойынша орташа 
құмбалшықты. Тұздар жиынтығы 0,024-0,029 
% аралығында, яғни бұл топырақ кескінінен де 
топырақтың тұзданбағандығын байқаймыз.

Қорытынды

Сырдария Қаратауында жүргізілген зертте-
улер бойынша жалпы Allochrusa gypsophiloides 
өсімдігінің 3 популяциясы (4 ценопопуляция), 
олар; Саясу шатқалы; Күйік асуы; Бірлік ауыл 
маңы. Барлық 3 популяция (4 ценопопуляция) 
бойынша өсімдіктің морфометриялық және 
топырақ көрсеткіштері сипатталды.

Морфологиялық белгілері бойынша ценопо-
пуляциялар арасындағы корреляциялық талдауға 
сәйкес, генеративті даралардың биіктігі бойын-
ша ЦП1 және ЦП3, ЦП2 және ЦП4 арасында 
әлсіз кері корреляция байқалды. Пирсон корре-
ляциясын бағалау кезінде гүлдену барысында 
дарақтардың орташа биіктігі ЦП2, ЦП3 және 
ЦП4 өркендер саны және гүлдер санымен тура 
корреляцияланғанын көрсетті. Барлық ценопо-

пуляцияларда гүлдену кезіндегі дарақтардың 
биіктігі дарақтар санымен кері  корреляцияланды.

Саясу шатқалы бойынша топырақ типі – тау 
беткейіндегі кәдімгі сұр солтүстік топырағы. 
Морфологиялық сипаты – ашық сұр түсті, 
құмбалшықты, тығыздалған, шаңды, түйіршікті 
құрылымды, құрамында тастар көп кездеседі. 
Күйік асуы бойынша топырақ типі – таулы 
сұр-қоңыр топырағы, морфологиялық сипаты 
– топырақ сұр қоңыр, тығыздалған, түйіршікті, 
ылғалдылығы төмен, тасты қосылыстарға бай, 
қышқылдан қайнау дәрежесі төмен болып табы-
лады, топырақ тұзданбаған. Бірлік ауыл маңы 
бойынша топырақ типі – тау беткейіндегі сұр 
кәдімгі оңтүстік топырағы, морфологиялық 
сипаты – ашық сұр, орташа құмбалшықты, 
түйіршікті, тығыз, қышқылдардан қайнау 
дәрежесі жоғары топырақ.

Барлық 3 популяциялар (ценопопуляция 4) 
топырақтарының химиялық құрамдары бойын-
ша ұқсас, гумус мөлшерлері төмен, қоректік эле-
менттерменде төмен қамтылған, топырақ ортасы 
реакциясы орташа және күшті сілтілі болды.

